   
   
ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆԴԵՐՔԻ ՄԱՍԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՆԵՐԿԱՅԱՑՐԱԾ ԱՌԱՋԱՐԿՈՒԹՅՈՒՆՆԵՐԻ
       
	 1. ՀՀ բնապահպանության և ընդերքի տեսչական մարմին

	20.04.2022 թ.

	
	N 01/006/8/1434-2022

	ՀՀ բնապահպանության և ընդերքի տեսչական մարմինը «Հայաստանի Հանրապետության ընդերքի մասին օրենսգրքում լրացում կատարելու մասին» և «Վարչական իրավախախտումների վերաբերյալ օրենսգրքում լրացում կատարելու մասին» օրենքների նախագծերի (այսուհետ Նախագծեր) վերաբերյալ ներկայացրել է հետևյալ առաջարկությունները.
1) առաջարկվում է հստակեցնել Նախագծերում կիրառված «սահմանամերձ գետեր» հասկացությունը, քանի որ Հայաստանի Հանրապետության օրենսդրությամբ սահմանված չէ, թե որ գետերն են համարվում սահմանամերձ։ 

2) Հայաստանի Հանրապետության ընդերքի մասին օրենսգրքի 30-րդ հոդվածի 5-րդ մասում լրացվող 9-րդ կետում առաջարկվում է «ընթացիկ տարվա ընթացքում» բառերը փոխարինել «մեկ տարվա ընթացքում» բառերով։






3) Առաջարկվում է Նախագծերի 1-ին հոդվածներում «տվյալ գետի հունից» բառերը փոխարինել «տվյալ գետի հիմնական (սահմանազատված) հունից» բառերով։


	 







1) Չի  ընդունվել:
    Հաշվի առնելով այն հանգամանքը, որ և «սահմանամերձ» և,    «գետեր»  եզրույթների նշանակությունը պարզ է, հետևաբար «սահմանամերձ գետեր» բառակապակցության նշանակությունը հստակության անհրաժեշտություն չունի: 
2) Չի ընդունվել:
Նշված նախագծի  1-ին հոդվածում նշված ժամկետը փոփոխվել է ՀՀ ազգային անվտանգության ծառայության առաջարկի հիման վրա, որի արդյունքում «ընթացիկ տարվա ընթացքում» բառերը փոխարինվել է «ընդերքօգտագործման իրավունքի գործողության ամբողջ ժամկետում»:


3) Չի ընդունվել:
Նախագծերի 1-ին հոդվածներում «տվյալ գետի հունից» բառերը չի փոխարինվել «տվյալ գետի հիմնական (սահմանազատված) հունից» բառերով, քանի որ առաջարկվող ձևակերպումը  իրավախախտման մտադրություն ունեցող անձի համար կստեղծի Նախագծերի հոդվածներով սահմանված արգելքը շրջանցելու հնարավորություն :

	
2. ՀՀ ազգային անվտանգության ծառայություն
	19.04.2022 թ.

	
	N 11/433

	ՀՀ ազգային անվտանգության ծառայությունը «Հայաստանի Հանրապետության ընդերքի մասին օրենսգրքում լրացում կատարելու մասին»  և «Վարչական իրավախախտումների վերաբերյալ օրենսգրքում լրացում կատարելու մասին» օրենքների նախագծերի վերաբերյալ ներկայացրել է հետևյալ առաջարկությունները:

1) «Վարչական իրավախախտումների վերաբերյալ օրենսգրքում լրացում կատարելու մասին» օրենքի նախագծի 1-ին հոդվածում «պաշտոնատար» բառից առաջ լրացնել «կազմակերպության» բառը:


2) «Հայաստանի Հանրապետության ընդերքի մասին օրենսգրքում լրացում կատարելու մասին»  օրենքի նախագծի 1-ին հոդվածում «ընթացիկ տարվա ընթացքում» բառերը փոխարինել «ընդերքօգտագործման իրավունքի գործողության ամբողջ ժամկետում» բառերով, 


3) «Հայաստանի Հանրապետության ընդերքի մասին օրենսգրքում լրացում կատարելու մասին»  օրենքի նախագծի 1-ին հոդվածում «մարմնի» բառից հետո լրացնել «կամ Հայաստանի Հանրապետության ազգային անվտանգության ծառայության» բառերը:
	 




1) Ընդունվել է:
Կատարվել է համապատասխան լրացում, մասնավորապես «Վարչական իրավախախտումների վերաբերյալ օրենսգրքում լրացում կատարելու մասին» օրենքի նախագծի 1-ին հոդվածում «պաշտոնատար» բառից առաջ լրացնել «կազմակերպության» բառը:

2) Ընդունվել է:
 «Հայաստանի Հանրապետության ընդերքի մասին օրենսգրքում լրացում կատարելու մասին»  օրենքի նախագծի 1-ին հոդվածում «ընթացիկ տարվա ընթացքում» բառերը փոխարինվել է «ընդերքօգտագործման իրավունքի գործողության ամբողջ ժամկետում» բառերով:




3) Ընդունվել է:
«Հայաստանի Հանրապետության ընդերքի մասին օրենսգրքում լրացում կատարելու մասին»  օրենքի նախագծի 1-ին հոդվածում կատարվել է լրացում, մասնավորապես՝ «մարմնի» բառից հետո լրացնել «կամ Հայաստանի Հանրապետության ազգային անվտանգության ծառայության» բառերը

	 3. ՀՀ ֆինանսների նախարարություն

	21.04.2022թ.

	
	N 01/11-1/7000-2022

	ՀՀ ֆինանսների նախարարությունն «Հայաստանի Հանրապետության ընդերքի մասին օրենսգրքում լրացում կատարելու մասին»  և «Վարչական իրավախախտումների վերաբերյալ օրենսգրքում լրացում կատարելու մասին» օրենքների նախագծերի վերաբերյալ առաջարկություններ և դիտողություններ չունի: 

	[bookmark: _GoBack] 

	
4. ՀՀ շրջակա միջավայրի նախարարություն
	15.04.2022 թ.

	
	N 1/02.5/6371-2022

	
ՀՀ շրջակա միջավայրի նախարարությունը «Հայաստանի Հանրապետության ընդերքի մասին օրենսգրքում լրացում կատարելու մասին» և «Վարչական իրավախախտումների վերաբերյալ օրենսգրքում լրացում կատարելու մասին» օրենքների նախագծերի վերաբերյալ առաջարկություններ և դիտողություններ չունի:

	











	5. ՀՀ արդարադատության նախարարություն
	31.05.2022 թ.

	
	N 23713-2022

	ՀՀ արդարադատության նախարարությունը «Հայաստանի Հանրապետության ընդերքի մասին օրենսգրքում լրացում կատարելու մասին» և «Վարչական իրավախախտումների վերաբերյալ օրենսգրքում լրացում կատարելու մասին» օրենքների նախագծերի վերաբերյալ ներկայացրել է հետևյալ առաջարկությունները.

1) առաջարկվում է «Հայաստանի Հանրապետության ընդերքի մասին օրենսգրքում լրացում կատարելու մասին» օրենքի  Նախագծի 1-ին հոդվածը խմբագրել՝ «Հայաստանի Հանրապետության» բառերը նախատեսելով «2011 թվականի» բառերից առաջ:






2) առաջարկվում է Նախագծով նախատեսված՝ «սահմանամերձ գետերի գետաողողատներից ավազ արդյունահանող կազմակերպությունների» ձևակերպումը վերանայել:




3) առաջարկվում է քննարկել Հայաստանի Հանրապետության ազգային անվտանգության ծառայության կողմից  ընդերքօգտագործման իրավունքը դադարեցնելու մասին միջնորդագիր ներկայացնելու լիազորության նախատեսման իրավաչափության հարցը:
Հայաստանի Հանրապետության ազգային անվտանգության ծառայության կողմից  ընդերքօգտագործման իրավունքը դադարեցնելու մասին միջնորդագիր ներկայացնելու լիազորության նախատեսման իրավաչափության մասին առաջարկի հիմքում դրվել է ներքոնշյալ իրավական նորմերը՝ «Բնապահպանական վերահսկողության մասին» օրենքի 4-րդ հոդվածի 1-ին պարբերության համաձայն՝ բնապահպանական վերահսկողությունը Հայաստանի Հանրապետության օրենքներով և նույն օրենքով սահմանված կարգով բնապահպանության ոլորտում վերահսկողություն իրականացնող տեսչական մարմնի կողմից իրականացվող գործառույթ է:Նույն օրենքի 22-րդ հոդվածի 1-ին մասի 4-րդ կետում՝ որպես բնապահպանական վերահսկողության ուղղություն նախատեսված է ընդերքի օգտագործումը և պահպանությունը: «Տեսչական մարմինների մասին» օրենքի 19-րդ հոդվածի 4-րդ մասի համաձայն՝ տեսչական մարմնի ստեղծումից հետո տվյալ բնագավառում վերահսկողություն իրականացնող այլ մարմին գործել չի կարող: 



























4) առաջարկվում է դիտարկել վերը նշվածը խախտումը  առաջին անգամ հայտնաբերելու դեպքում ընդերքօգտագործման իրավունքի դադարեցման միջնորդագիր ներկայացնելու կարգավորման նպատակահարմարության հարցը: 







5) առաջարկվում է «Հայաստանի Հանրապետության ընդերքի մասին օրենսգրքում լրացում կատարելու մասին» ՀՀ օրենքի նախագծի 1-ին հոդվածում  որպես ժամանակահատված ընթացիկ տարվա փոխարեն մեկ տարին նախատեսել, որի պայմաններում նշված դրույթը դարձնում է կիրառելի ինչպես ընթացիկ տարվա ընթացքում, այնպես էլ տարբեր տարիների ընթացքում խախտումը կատարելու դեպքերի նկատմամբ: 
	







1) Չի ընդունվել:
«Նորմատիվ իրավական ակտերի մասին» ՀՀ օրենքի 18-րդ հոդվածի 5-րդ մասի համաձայն՝ օրենսգրքի լրիվ անվանումը հիշատակելիս կիրառվում է հետևյալ հաջորդականությամբ ներառվում են օրենքի ընդունման տարին, ամիսը (տառերով), ամսաթիվը, օրենսգրքի վերնագիրը և «օրենսգիրք» բառը, եթե վերնագիրը չի ներառում այն: Սույն պարագայում Նախագծի 1-ին հոդվածում հիշատակվել է օրենսգրքի լրիվ անվանումը և «Նորմատիվ իրավական ակտերի մասին» ՀՀ օրենքի 18-րդ հոդվածի 5-րդ հիմքով «Հայաստանի Հանրապետության» բառերը պետք է գրել օրենսգրքի ընդունման տարվա, ամսվա, ամսաթվից առաջ, սույն պարագայում «2011 թվականի նոյեմբերի 28-ի» բառերից հետո, ինչպես նշվել է:
2) Ընդունվել է:
Նախագծերի 1-ին հոդվածում նախատեսված «սահմանամերձ գետերի գետաողողատներից ավազ արդյունահանող կազմակերպությունների» ձևակերպումը փոխարինվել է «սահմանամերձ գետերի գետաողողատներից ավազ արդյունահանելու ընդերքօգտագործման իրավունք կրող անձանց» ձևակերպումով:

3) Ընդունվել է մասնակի:
«Հայաստանի Հանրապետության ընդերքի մասին օրենսգրքում լրացում կատարելու մասին» օրենքի  Նախագծի 1-ին հոդվածի Հայաստանի Հանրապետության ազգային անվտանգության ծառայության կողմից  ընդերքօգտագործման իրավունքը դադարեցնելու մասին միջնորդագիր ներկայացնելու հատվածը վերախմբագրվել է հետևյալ ձևով. «(…) հիմք ընդունելով բնապահպանության և ընդերքի ոլորտում վերահսկողություն իրականացնող տեսչական մարմնի միջնորդագիրը ընդերքօգտագործման իրավունքը դադարեցնելու մասին կամ Հայաստանի Հանրապետության ազգային անվտանգության ծառայության կողմից իրավախախտման վերաբերյալ կազմված արձանագրությունը»: Հայաստանի Հանրապետության ազգային անվտանգության ծառայության կողմից  ընդերքօգտագործման իրավունքը դադարեցնելու մասին արձանագրություն կազմելու և այն իրավունքը դադարեցնելու իրավական հիմքը՝ հանդիսանում է ՀՀ  «Սահմանապահ զորքերի մասին» ՀՀ օրենքի 2-րդ, 4-րդ, 7-րդ հոդվաի 1-ին մասի ժդ) կետի, «Պետական սահմանի մասին» ՀՀ օրենքի 3-րդ հոդվածի կարգավորումները, իսկ նշված կարգավորման հիմնավորում է հանդիսանում, այն որ սահմանամերձ գետերի հունից ավազի արդյունահանումը հանգցենում է մի շարք անցանկալի հետևանքների, մասնավորապես գետի հունի փոփոխության և այդ անցանկալի հետևանքները կարող են իրական վտանգ ստեղծել, որպեսզի դիվանագիտական հարաբերությունների մեջ չգտնվող երկու պետությունների միջև ծագեն սահմանային միջադեպեր և հանգեցնեն առկա ոչ բարի դրացիական հարաբերությունների սրման: Այսպիսով Նախագծերում նշված իրավախախտումը միայն բնապահպանական և ընդերքի պահպանման վերահսկողության իմաստով չէ խնդրահարույց, այն խնդրահարույց է նաև պետական սահմանի անձեռնմխելիության տեսանկյունից, իսկ պետական սահմանի անձեռնմխելիությունը ապահովելու և պետական սահմանում պետության համար կենսական շահերի պաշտպանությունը՝ արտաքին և ներքին սպառնալիքներից իրականացնելու առաքելությունը իրականացվում է ՀՀ ազգային անվտանգության ծառայության կողմից: Հաշվի առնելով այն հանգամանքը, որ սահմանամերձ գետի  հունից ավազի արդյունահանման հետևանքները կարող են հանգեցնել սահմանային բնույթի խնդիրների, ապա ՀՀ Ազգային անվտանգության ծառայության մասնակցությունը ներառելը Նախագծերով նշված իրավախախտման հայտնաբերմանը և արձանագրմանը բխում է պետական շահի ապահովումից, ՀՀ սահմանների անձեռնամխելիությունը ապահովելու առաքելությունից,վերոնշյալ հոդվածների կարգավորումներից, ուստի իրավաչափ է: Ինչպես նաև ՀՀ ազգային անվտանգության ծառայությունը միակ մարմինն է, որ սահմանամերձ տարածքում իրականացնում է լիարժեք վերահսկողություն նաև տեսախցիկների միջոցով, հետևաբար ծառայության կողմից նշված իրավախախտման դեպքերը ցանկացած պահին հայտնաբերելը և արձանագրելը իրատեսական է և առավել արդյունավետ:

4) Չի ընդունվել:
«Հայաստանի Հանրապետության ընդերքի մասին օրենսգրքում լրացում կատարելու մասին» ՀՀ օրենքի նախագծի 1-ին հոդվածում  նախատեսված՝ իրավախախտումը կրկնվելու դեպքում ընդերքօգտագործման իրավունքի դադարեցման կարգավորումը ոլորտի համար պակաս ցնցումային է, ինչպես նաև գետի հունից մեկ անգամյա արդյունահանումը գետի հունի փոփոխության չի հանգեցնում, հետևաբար  առավել նպատակահարմար է մեկ անգամվա արդյունահանման դեպքում առավել մեղմ պատժամիջոցի կիրառումը:

5) Ընդունվել է:
Նախագծի 1-ին հոդվածում նախատեսված «ընթացիկ տարվա ընթացքում» բառերը փոխարինվել են «մեկ տարվա ընթացքում» բառերով:




	


	6. ՀՀ ազգային անվտանգության ծառայություն

	 «Հայաստանի Հանրապետության ընդերքի մասին օրենսգրքում լրացում կատարելու մասին»  և «Վարչական իրավախախտումների վերաբերյալ օրենսգրքում լրացում կատարելու մասին» օրենքների նախագծերի վերաբերյալ  ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչության առաջարկության համատեքստում ՀՀ ազգային անվտանգության ծառայությունը ներկայացրել է հետևյալ առաջարկությունները.

1) «Հայաստանի Հանրապետության ընդերքի մասին օրենսգրքում լրացում կատարելու մասին»  օրենքի նախագծի 2-րդ հոդվածում նպատակահարմար է «սահմանամերձ գետերի» բառերը փոխարինել «սահմանային շերտում սահմանային գետերի» բառերով:
2) Նույն նկատառումը վերաբերում է նաև «Վարչական իրավախախտումների վերաբերյալ օրենսգրքում լրացում կատարելու մասին» օրենքի նախագծին:
Մասնավորապես, «Պետական սահմանի մասին» օրենքի 21-րդ հոդվածի 2-րդ մասում կիրառվում է «սահմանային շերտ» տերմինը, ինչը օրենքի իմաստով սահմանային գետի մի մասն է, որը հարում է պետական սահմանին կամ պետական սահմանը ջրային տարածքով անցնելիս սահմանային ջրերի ափերին՝ մինչև մեկ կիլոմետր լայնությամբ. Հայաստանի Հանրապետության ընդերքի մասին օրենսգրքի 59-րդ հոդվածի 1-ին մասի 24-րդ և 26-րդ կետերում կիրառվում է «սահմանային շերտի սահմանային գետեր» ձևակերպումը:
3. Միաժամանակ «Հայաստանի Հանրապետության ընդերքի մասին օրենսգրքում լրացում կատարելու մասին» օրենքի նախագծի 1-ին հոդվածում  «ընթացիկ տարվա ընթացքում»  բառերը կրկին առաջարկում ենք փոխարինել «ընդերքօգտագործման իրավունքի գործողության ամբողջ ժամկետում» բառերով, քանի որ գետի հունից ավազի արդյունահանման դեպքն ընթացիկ տարվա ընթացքում կրկնվելու հիմքով ընդերքօգտագործման իրավունքի դադարեցումը որպես պետական հարկադրանքի միջոց՝ արդյունավետորեն չի լուծելու տվյալ բնագավառում առկա անվտանգային խնդիրը: Ըստ առաջարկվող կարգավորման՝ համապատասխան գետի հունից ավազի արդյունահանման դեպքը կարող է կրկնվել տարեկան մեկանգամյա պարբերականությամբ, ինչի արդյունքում կազմակերպությունը վարչական պատասխանատվության կենթարկվի միայն տուգանքի տեսքով (նվազագույն աշխատավարձի հինգհարյուրապատիկի չափով):
	










1) Ընդունվել է:
«Հայաստանի Հանրապետության ընդերքի մասին օրենսգրքում լրացում կատարելու մասին»  օրենքի լրամշակված նախագծի 1-ին հոդվածում «սահմանամերձ գետերի» բառերը փոխարինվել են «սահմանային շերտում սահմանային գետերի» բառերով:

2) Ընդունվել է:
«Վարչական իրավախախտումների վերաբերյալ օրենսգրքում լրացում կատարելու մասին» օրենքի նախագծի 1-ին հոդվածում «սահմանամերձ գետերի» բառերը փոխարինվել են «սահմանային շերտում սահմանային գետերի» բառերով:












3) Ընդունվել է:
«Հայաստանի Հանրապետության ընդերքի մասին օրենսգրքում լրացում կատարելու մասին»  օրենքի նախագծի 1-ին հոդվածում «ընթացիկ տարվա ընթացքում» բառերը փոխարինվել է «ընդերքօգտագործման իրավունքի գործողության ամբողջ ժամկետում» բառերով:



	7. ՀՀ վարչապետի աշխատակազմի
տարածքային զարգացման և շրջակա միջավայրի հարցերի վարչություն

	ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչությունը «Հայաստանի Հանրապետության ընդերքի մասին օրենսգրքում լրացում կատարելու մասին»  և «Վարչական իրավախախտումների վերաբերյալ օրենսգրքում լրացում կատարելու մասին» օրենքների նախագծերի վերաբերյալ  ներկայացրել է հետևյալ առաջարկությունները.
1. Առաջարկվում է հստակեցնել, թե ի՞նչ «սահմանամերձ գետերի» (և/կամ գետերի որոշակի տեղամասերի) մասին է խոսքը՝ հղում կատարելով այն իրավական ակտին, որով վերջիններս սահմանված են՝ այդ մասին նշելով հիմնավորման մեջ, իսկ նման իրավական ակտի բացակայության դեպքում նախաձեռնել վերջինիս մշակման գործընթաց՝ ներկայացված նախագծի շրջանակում հստակ նշելով, թե ում կողմից, ինչ ընթացակարգով և ինչ ժամկետներում են նախատեսվում՝ սահմանամերձ գետերի (և/կամ դրանց  որոշակի տեղամասերի) ցանկի սահմանման համապատասխան աշխատանքները:
	






1) Ընդունվել է:
ՀՀ ազգային անվտանգության ծառայության առաջարկության հիման վրա Նախագծերի 1-ին հոդվածներում «սահմանամերձ գետեր» բառերը փոխարինվել են «սահմանային շերտում սահմանային գետերի» բառերով: Ինչպես նաև նախագծերի հիմնավորման մեջ ներկայացվել է համապատասխան իրավական ակտի հղումը, որից պարզ է դառնում «սահմանային շերտում սահմանային գետերի» հասկացությունը:

	



